
PROLOGO
Un século de nacidns. A continuidade de Galeusca

LOURENZO FERNANDEZ PRIETO

Catedrdtico de Historia Contempordnea. HISTAGRA-CISPAC.
Universidade de Santiago de Compostela*

Despois de vinte cinco anos parece doado afirmar que o século xx1 non trouxo nin
a fin da historia nin a fin dos conflitos nacionais. A perda da hexemonia politica
dos Estados Unidos compensada aparentemente pola reeleccion de Trump e a stas
guerras arancelarias e leis para recuperar a grandeza; o Brexit e as stias secuelas na
perda de poder da Unién Europea, da propia Gran Bretana e dos valores da Europa
dasliberdades e os dereitos; as sucesivas crises migratorias e o seu uso como instru-
mento de combate politico da extrema dereita; a guerra en Ucraina que non cesa;
a diminucién no valor do traballo e o xenocidio en Gaza a vista diaria do mundo.
Estes e outros aspectos que definen a conxuntura en que vivimos o presente, levan a
evocar moitas semellanzas co ano 1923, cando se asina o primeiro pacto de Galeusca.
O pasado non é o presente, pero a idea de que a historia circular, na que acreditaban
hai mais de dous mil anos os gregos parece querer abrise paso nas nosas vidas.

Na actualidade, e neste contexto, as fronteiras dos Estados europeos semellan
mais fraxiles que en décadas anteriores, o que supon unha oportunidade e/ou unha
ameaza para os proxectos de construcion nacional que tefien convivido (dun xeito
mais ou menos conflitivo) no interior dos distintos Estados do continente. A vez a
fraxilidade de Europa institucionalmente unida parece pulsar a prol das fronteiras
nacionais, contra o camifio percorrido nas ultimas seis décadas.

Neste marco paga a pena, requirese en realidade, facer unha lectura histdrica
do presente, mirar ao pasado para tratar de entendelo e mais mirar ao pasado
dende as preguntas da historiografia actual. Facer o noso traballo de historiado-
res e historiadoras, superando tanto as inercias interpretativas como a ficcién que
envolve ds veces o cofiecemento do pasado. A novela histdrica semella en Espana

' Grupo Historia Agraria e Politica do Mundo Rural. Séculos x1x e xx-HISTAGRA. Consolidacién e estru-
turacion 2025 GRC GI-1657 (ED431C 2025/22).

tan popular para informarse do pasado como inttil para entendelo e interpretalo
4 luz do presente.

Neste encontro propuxemos unha cronoloxia definida: o século transcorrido
desde a creacion do pacto de Galeusca até hoxe. Buscamos unha mirada plural, pen-
sada en Europa e no mundo, centrada na historia deste tempo e na historiografia de
todos os tempos, mais aberta as aportacions do resto de ciencias sociais e humanas.

Propomos duas lifas de traballo, articuladas en tres patamares histdricos, co
obxectivo de reflexionar sobre o pasado e a historiografia dos territorios e as socie-
dades de Galeusca: unha centrada nas propostas politicas galeuscanas —por xunto
e por separado— ao longo deste século e outra na historia e a memoria do pasado
incémodo.

Os tres patamares historicos escollidos, son tres momentos clave, intres de rup-
tura do marco politico do Estado espanol e, por tanto, das sociedades e a politica
dos distintos territorios galeuscanos: 1923 (golpe de estado de Primo de Rivera e fin
da Restauracion), 1936 (golpe de estado, matanzas e guerra no tempo do fascismo)
e 1975 (morte do ditador e posterior Transicion politica), pero hai outros sobre todo
atendendo 4 16xica internacional.

Os resultados das comunicacions presentadas e dos conseguintes debates estan
aqui recollidos. E a expresion da continuidade de Galeuca, neste caso simplemente
historiografica. Ou mellor dito tratase dunha ollada ao pasado construida dende a
experiencia politica derivada de Galeusca. Pode que poida ser xulgada de parcial ou
artificial. E materia de debate, e serfa bo debatelo, mesmo en termos metodoldxicos.
Responde a tres realidades culturais e tamén politicas do Estado que definiron unha
senda de articulacion que tivo mais éxito que a foral, a federal e a unitaria. Tanto
éxito tivo que a continuidade de Galeusca como marco da proposta autonémica
estatutaria republicana foi a inica que a II Republica legou a constitucion actual.
Deméstrao Ramon Villares nun libro recente, unha desas obras que explican o pre-
sente porque fai as preguntas adecuadas, esas que os historiadores e as historiadoras
podemos resolver —ou intentalo— indagando o pasado. Pasados desconecidos,
confundidos, manipulados e esquecidos.

A proposta autonomista catald, galega e vasca navegou dende 1939 polos camifios
do exilio desembarcou en diferentes portos, reuniuse en cafés e aulas, comentouse
defendeuse adaptouse e chegou a 1977 como proposta xunto coa Liberdade e a Am-
nistia. Galeusca foi quen a gardou e quen a presentou ao longo deses 38 anos. Tivo
futuro. Agora o seu futuro é cando menos histdrico e polo mesmo historiografico.

Confio que atopen nestas paxinas retallos explicacions e argumentos para enten-
der ese pasado das tres nacions do Estado, as suas vinculacions as stuias diferenzas e
o seu acubillo no longo prazo.

O mundo no que se asinou o pacto de Galeusca en 1923 é moi distinto
do de hoxe. Mais de cen anos despois, compre mirar ao pasado para
revisar as traxectorias dos distintos proxectos de construcion nacional
que conviviron no interior dos estados europeos, de maneira mais ou
menos conflitiva.

Esta obra colectiva é unha revision historica das nacions, das propos-
tas politicas e dos pasados incomodos e conflitivos en Galiza, Euskadi e
Catalufia. Desde unha perspectiva plural, pensada en Europa e no mun-
do, retine investigadores e investigadoras que responden a preguntas da
historiografia actual: Como se construiron estes proxectos nacionais?
Que conflictos articularon este século dende Galeusca? De que maneira
lidiaron cos pasados incomodos e traumaticos? Que nos ofrece a histo-
ria para o presente e futuro destas propostas politicas?

Hatewia Apraeia

